
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի անհրաժեշտությունը. 
	Հայաստանի Հանրապետության կառավարության որոշման նախագծով նախատեսվում է 2025 թվականի պետական բյուջեով ՀՀ կրթության, գիտության, մշակույթի և սպորտի նախարարությանը հատկացված միջոցների հաշվին կատարել վերաբաշխում, որը պայմանավորված է «1168. Արվեստների ծրագրի» «12002. Մշակույթի ոլորտի միջազգային հեղինակավոր փառատոնների մրցանակաբաշխություններին մասնակցած և մրցանակի արժանացած մշակույթի գործիչների դրամական խրախուսում» միջոցառման՝ լրացուցիչ անհրաժեշտ ֆինանսավորմամբ,  ինչպես նաև 2025 թվականի հաստատված արդյունքային ցուցանիշների ճշտմամբ:

1. Ընթացիկ իրավիճակը և խնդիրները.
	«1168. Արվեստների ծրագրի» «12002. Մշակույթի ոլորտի միջազգային հեղինակավոր փառատոնների մրցանակաբաշխություններին մասնակցած և մրցանակի արժանացած մշակույթի գործիչների դրամական խրախուսում» միջոցառմամբ 2025 թվականին ստացված հայտերի թիվը ավելացել է 2 անհատի և 3 ստեղծագործական կազմակերպությունների կողմից 10 միջազգային հեղինակավոր հարթակներին մասնակցության հայտերով՝ «Օպերալիա. Պլասիդո Դոմինգոյի համաշխարհային երգեցողության մրցույթ», Ստանիսլավ Մոնյուշկոյի անվան 12-րդ միջազգային վոկալ մրցույթ, Անսիի անիմացիոն ֆիլմերի միջազգային փառատոն, Բուխարեստի Անիմեստ անիմացիոն ֆիլմերի միջազգային փառատոն, Թոմաս Էդիսոն կինոփառատոն, Ալեքսանդրիա կարճամետրաժ ֆիլմերի փառատոն, Սարաևոյի կինոփառատոն, Ֆանտոչե անիմացիոն ֆիլմերի միջազգային փառատոն, Թեհրանի կարճամետրաժ ֆիլմերի միջազգային փառատոն, Ուպսալայի կարճամետրաժ ֆիլմերի փառատոն:
	Մասնավորապես՝
· Գրիշա Մարտիրոսյանը 2025 թվականի հոկտեմբերի 20-26-ը մասնակցել է «Օպերալիա. Պլասիդո Դոմինգո Համաշխարհային օպերային երգի մրցույթ»-ին (Operalia World Opera Competition) և արժանացել 2-րդ մրցանակի, ինչպես նաև ճանաչվել է Զարզուելա անվանակարգի հաղթող:
· Ակսել Դավեյանը 2025 թվականի հունիսի 2-7-ը մասնակցել է «Ստանիսլավ Մոնյուշկո օպերային միջազգային մրցույթ»-ին և արժանացել 3-րդ մրցանակին։ Միաժամանակ հաղթել է նաև «Հանդիսատեսի մրցանակ», «Լեհական երգի լավագույն կատարում», «Կոսիուչկո հիմնադրամի հատուկ մրցանակ», «Լեհական թագավորական թատրոնի հատուկ մրցանակ» անվանակարգերում։
· «Բադակտուց Փրոդաքշըն» ՍՊԸ-ի կողմից արտադրված «Օձի ապուր» կարճամետրաժ անիմացիոն ֆիլմը 2025 թվականի հունիսի 8-14-ը մասնակցել է Անսիի անիմացիոն ֆիլմերի միջազգային փառատոնին, որն ունի Ամերիկյան կինոկադեմիայի Օսկար մրցանակաբաշխության որակավորում և հանդիսանում է անիմացիայի ոլորտում առաջնային կինոփառատոն /https://www.annecyfestival.com/en/ և 2025 թվականի հոկտեմբերի 3-12-ը մասնակցել է Բուխարեստի Անիմեստ անիմացիոն ֆիլմերի միջազգային փառատոնին, որը Ամերիկյան կինոակադեմիայի (Օսկար) որակավորում ունեցող, Ա-դասի կինոփառատոն է և համարվում է աշխարհի լավագույն տասը անիմացիոն կինոփառատոներից մեկը /https://www.animest.ro/։
· «Հոշկի ֆիլմ» ՍՊԸ-ի կողմից արտադրված «Թռչող տերևների երգը» կարճամետրաժ անիմացիոն ֆիլմը 2025թ-ի փետրվարի 28-ից մարտի 28-ը մասնակցել է Թոմաս Էդիսոն կինոփառատոնին և արժանացել Ժյուրիի ընտրության մրցանակի: Թոմաս Էդիսոն կինոփառատոնն ունի Ամերիկյան կինոկադեմիայի Օսկար մրցանակաբաշխության որակավորում /https://www.tefilmfest.org/ և 2025 թվականի ապրիլի 27-ից մայիսի 2-ը մասնակցել է Ալեքսանդրիա կարճամետրաժ ֆիլմերի փառատոնին, որն ունի Ամերիկյան կինոկադեմիայի Օսկար մրցանակաբաշխության որակավորում /https://alex-sff.com/:
· «ԱրտՍտեպ-ստուդիա» ՍՊԸ-ի կողմից արտադրված «Ձմեռն անվերջ» կարճամետրաժ անիմացիոն ֆիլմը 2025 թվականի օգոստոսի 15-22-ը մասնակցել է Սարաևոյի կինոփառատոնին և արժանացել «Լավագույն կարճամետրաժ ֆիլմ» մրցանակի: Սարաևոյի կինոփառատոնն ունի Ամերիկյան կինոկադեմիայի Օսկար մրցանակաբաշխության որակավորում /https://www.sff.ba/en/, 2025 թվականի սեպտեմբերի 1-6-ը մասնակցել է Ֆանտոչե անիմացիոն ֆիլմերի միջազգային փառատոնին և արժանացել «Հանդիսատեսի համակրանք» մրցանակի: Ֆանտոչե կինոփառատոնն ունի Ամերիկյան կինոկադեմիայի Օսկար մրցանակաբաշխության և BAFTA-ի որակավորում /https://www.fantoche.ch/en/, 2025 թվականի հոկտեմբերի 19-24-ը մասնակցել է Թեհրանի կարճամետրաժ ֆիլմերի միջազգային փառատոնին և արժանացել «Լավագույն անիմացիոն ֆիլմ» մրցանակի: Կինոփառատոնն ունի Ամերիկյան կինոկադեմիայի Օսկար մրցանակաբաշխության որակավորում /https://www.tisff.ir/english/ և 2025 թվականի հոկտեմբերի 20-26-ը մասնակցել Ուպսալայի կարճամետրաժ ֆիլմերի փառատոնին և նոմինացվել է «Եվրոպական կինոմրցանակի թեկնածու» անվանակարգում: Կինոփառատոնն ունի Ամերիկյան կինոկադեմիայի Օսկար մրցանակաբաշխության, Եվրոպական կինոակադեմիայի և BAFTA-ի որակավորում /https://shortfilmfestival.com/en/om-festivalen/:
Բուխարեստի Անիմեստ անիմացիոն ֆիլմերի միջազգային փառատոնը, Թոմաս Էդիսոն կինոփառատոնը, Ալեքսանդրիա կարճամետրաժ ֆիլմերի փառատոնը, Ֆանտոչե անիմացիոն ֆիլմերի միջազգային փառատոնը, Թեհրանի կարճամետրաժ ֆիլմերի միջազգային փառատոնը և Ուպսալայի կարճամետրաժ ֆիլմերի փառատոնը ներառված են ՀՀ կառավարության 04.09.2025 թվականի N 1280-Ն որոշման Հավելված 2-ի 4. Կինոարվեստ 4.3. Կինոակադեմիաների (Oscar, BAFTA, European, CESAR etc) կողմից որակավորված կինոփառատոներ բաժնում / 1. Կինոակադեմիաների կողմից որակավորված կինոփառատոների կարճամետրաժ ֆիլմերի անվանակարգ/, այնպես, ինչպես 4. Կինոարվեստ 4.1. մրցանակաբաշխություններ և 4.2. ՖԻԱՊՖ-ի (FIAPF)-ի կողմից որակավորված կինոփառատոներ բաժինները: Կինոարվեստ 4.3. Կինոակադեմիաների (Oscar, BAFTA, European, CESAR etc) կողմից որակավորված կինոփառատոները հանդիսանում են միջազգային մասնագիտական հեղինակավոր ակադեմիաների և մրցանակաբաշխությունների կողմից հատուկ որակավորում և կարգավիճակ ունեցող կինոփառատոներ, որոնց կարճամետրաժ մրցութային ծրագրերում հայտնված ֆիլմերը հնարավորություն ունեն դառնալու համաշխարհային ամենահեղինակավոր հարթակների հավակնորդներ, այդ պատճառով մրցակցությունը չափազանց մեծ է և հայկական արտադրության ֆիլմերի ընդգրկվածությունը այս փառատոներում  մեծ ձեռքբերում է Հայաստանի միջազգային դիրքավորման, ինչպես նաև հայ կինոարվեստի հանրահռչակման և մասնագիտական առաջընթացի տեսանկյունից, այս փառատոները համարվում են բարձր և հեղինակավոր աստիճանակարգ ունեցող հարթակներ:
	Տվյալ ծրագրով ֆինանսական հատկացումները ապահովելու համար անհրաժեշտ է ևս 15498.3 հազ. դրամ: Հաշվի առնելով դրամական խրախուսման ծրագրով  միջազգային հեղինակավոր հարթակների քանակը, ինչպես նաև կարգավիճակը, վստահաբար կարելի է արձանագրել, որ մշակութային քաղաքականության տեսանկյունից տվյալ ծրագիրը տալիս է արդյունավետ արդյունքներ:
	
1. Կարգավորման նպատակը և բնույթը.
	«1168. Արվեստների ծրագրի» «12002. Մշակույթի ոլորտի միջազգային հեղինակավոր փառատոնների մրցանակաբաշխություններին մասնակցած և մրցանակի արժանացած մշակույթի գործիչների դրամական խրախուսում» միջոցառման լիարժեք ապահովման նպատակով առաջարկվում է 2025 թվականի պետական բյուջեով ՀՀ կրթության, գիտության, մշակույթի և սպորտի նախարարության ընդհանուր հատկացումների շրջանակում «1168. Արվեստների ծրագրի» «12002. Մշակույթի ոլորտի միջազգային հեղինակավոր փառատոնների մրցանակաբաշխություններին մասնակցած և մրցանակի արժանացած մշակույթի գործիչների դրամական խրախուսում» միջոցառման տողին ավելացնել 15498.3 հազ. դրամ և ճշտել միջոցառման համար կանխատեսված ոչ ֆինանսական ցուցանիշները՝ ավելացնելով 3 միավորով, որից՝ 2 անհատ (Գրիշա Մարտիրոսյան և Ակսել Դավեյան), 1 կազմակերպություն («Բադակտուց Փրոդաքշըն» ՍՊԸ):
	«Բադակտուց Փրոդաքշըն» ՍՊԸ, «Հոշկի ֆիլմ» ՍՊԸ և «ԱրտՍտեպ-ստուդիա» ՍՊԸ՝ 3 ստեղծագործական կազմակերպություններից ոչ ֆինանսական ցուցանիշներում անհրաժեշտ է ավելացնել միայն «Բադակտուց Փրոդաքշըն» ՍՊԸ-ն, քանի որ «Հոշկի ֆիլմ» և «ԱրտՍտեպ-ստուդիա» ՍՊԸ-ներն արդեն հաշվառված են «1168. Արվեստների ծրագրի» «12002. Մշակույթի ոլորտի միջազգային հեղինակավոր փառատոնների մրցանակաբաշխություններին մասնակցած և մրցանակի արժանացած մշակույթի գործիչների դրամական խրախուսում» միջոցառման ոչ ֆինանսական ցուցանիշներում, մասնավորապես՝ «ԱրտՍտեպ-ստուդիա» ՍՊԸ-ի կողմից արտադրված «Ձմեռն անվերջ» անիմացիոն կարճամետրաժ ֆիլմը 2025թ-ի մայիս ամսին մասնակցել է ՖԻԱՊՖ -ի (FIAPF) կողմից որակավորված, Կաննի միջազգային կինոփառատոնի La Cinef ծրագրում, արժանացել է երրորդ մրցանակի և ստացել է դրամական խրախուսում, իսկ «ՀՈՇԿԻ ՖԻԼՄ» ՍՊԸ-ի կողմից արտադրված «Կապույտի միջով» խաղարկային կարճամետրաժ ֆիլմը 2024թ-ի մարտ ամսին մասնակցել է ՖԻԱՊՖ -ի (FIAPF) կողմից որակավորված Տամպերե միջազգային կինոփառատոնին, 2024թ-ի չորրորդ եռամսյակում հայտ է ներկայացրել դրամական խրախուսում ստանալու համար և համաձայն 19.12.2024թ-ի N ՄՇԴ-447 պայմանագրի կազմակերպությանը տրամադրվել է դրամական խրախուսում, որի մի մասը հատկացվել է 2025թ-ին: Հետևաբար տվյալ կազմակերպությունը ևս հաշվառված է նախորդ ցուցանիշներով:

1. Նախագծի մշակման գործընթացում ներգրավված ինստիտուտները և անձինք.
	   Իրավական ակտի նախագիծը մշակել են Հայաստանի Հանրապետության կրթության, գիտության, մշակույթի և սպորտի նախարարության մասնագետները:

1. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
	«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնում: 

1. Իրավական ակտի կիրարման դեպքում ակնկալվող արդյունքը. 

Ապահովել ՀՀ կառավարության 2025թ-ի սեպտեմբերի 4-ի «Մշակույթի ոլորտի միջազգային հեղինակավոր փառատոների և մրցանակաբաշխությունների մասնակցած և մրցանակի արժանացած մշակույթի գործիչներին, այդ թվում՝ ինքնազբաղ կամ անկախ ստեղծագործողներին դրամական խրախուսում տրամադրելու (վճարելու) կարգը և չափերը հաստատելու մասին» N 1280-Ն որոշումից բխող՝ մշակույթի գործիչներին դրամական խրախուսում տրամադրելու գործընթացը:

1. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.

1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
  Համապատասխանում է:

1. Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ (Պետական ֆինանսների կառավարման համակարգի բարեփոխումների 2019-2023թթ. գործողությունների ծրագիր). 
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ կատարելու մասին» ՀՀ կառավարության որոշման նախագիծը բխում է ՀՀ մշակույթի պահպանության, զարգացման և հանրահռչակման 2023-2027 թթ. ռազմավարությունից և ՀՀ կառավարության 2021թ. օգոստոսի 18-ի N 1363-Ա որոշմամբ հաստատված ՀՀ կառավարության 2021-2026 թվականների ծրագրի 4-րդ գլխի 4.9 բաժնում ամրագրված բարեփոխումների հետևյալ ուղղություններից՝ պրոդյուսերների և տնօրենների ինստիտուտների կայացումը և ամրապնդումը, ինքնազբաղ (անկախ) ստեղծագործողների (արվեստագետների) գործունեության ինստիտուտի ձևավորումը, ստեղծարար,   տաղանդավոր   անհատ   արվեստագետների   համար բարենպաստ միջավայրի ձևավորումը, մշակույթի ոլորտի կադրերի պատրաստումը, վերապատրաստումը, համակարգի կատարելագործումը: Համահունչ է 33 կետին՝ Հայ մշակույթի հանրահռչակում, հանրային լայն մասնակցության ապահովում մշակութային կյանքին, ինչպես նաև Մշակույթի պահպանության, զարգացման և հանրահռչակման 2023-2027 թթ. ռազմավարության Մասնավոր նպատակ 4.1 (Մշակութային և արտաքին քաղաքականության համադրում և ներդաշնակեցնում) և 4.2 (Հայաստանի ճանաչելիության բարձրացում) կետերին:

1. Այլ տեղեկություններ.
 Չկան:

